
মুখবন্ধ
যে কোন দেশের কৃষি উৎপাদন বৃদ্ধির পূর্বশর্ত হলো সময়োপযোগী ও বাস্তব বিপণন ব্যবস্থা নিশ্চিতকরণ। কৃষকের উৎপাদিত ফসলের উপযুক্ত মূল্য নিশ্চিত করতে না পারলে উৎপাদন ধারা টিকিয়ে রাখা সম্ভব নয়। উন্নততর লাগসই প্রযুক্তি, বিভিন্ন কৃষি উপকরণের সুষম ব্যবহার এবং সহজলভ্য ঋণের ব্যবস্থা অর্থাৎ কৃষি উৎপাদন সহায়ক সকল উপকরণ নিশ্চিত করা সম্ভব হলে পণ্যের উৎপাদন বৃদ্ধি সম্ভব হবে। তাই উৎপাদনের গতিধারা অব্যাহত রাখার স্বার্থে সুষ্ঠু বিপণন কাঠামো গড়ে তোলা অপরিহার্য।
দেশে আলু ফসলের সুষ্ঠু বিপণন ব্যবস্থা গড়ে তোলার লক্ষ্যে রংপুর, রাজশাহী, চট্রগ্রাম ও ঢাকা বিভাগের অধিক আলু উৎপাদনকারী ১১টি জেলার ৪০টি উপজেলায় আলু সংরক্ষণ, প্রক্রিয়াজাতকরণ ও বিপণন কার্যক্রম শীর্ষক কর্মসূচীটি গ্রহণ করা হয়েছে। এ কর্মসূচীর আওতাধীন প্রত্যেক উপজেলায় কৃষক বিপণন দল গঠন করে প্রশিক্ষণ প্রদান, রপ্তানী বাজার সম্প্রসারণের উদ্যোগ গ্রহণ, ভাত ও গমের পাশাপাশি আলুর নানাবিধ ব্যবহার বৃদ্ধি এবং পুষ্টিমান সম্পর্কে  জনসচেতনতা সৃষ্টির লক্ষ্যে বহুমূখী কার্যক্রম গ্রহণ করার সুযোগ রয়েছে। এ ছাড়া আলুর অপচয় রোধ ও গৃহপর্যায়ে সংরক্ষণ সুবিধা বৃদ্ধির লক্ষ্যে কর্মসূচী এলাকার ৪০টি উপজেলায় ১টি করে মোট ৪০টি ২৫-৩০ মেঃ টন ধারণ ক্ষমতা সম্পন্ন আলুর মডেল ঘর নির্মাণের ব্যবস্থা রাখা হয়।
 শুধুমাত্র আলুর মডেল ঘর নির্মাণ যথেষ্ট নয়। নিয়মতান্ত্রিকভাবে এ সব মডেল ঘর পরিচালনা ও রক্ষণাবেক্ষণ অত্যন্ত গুরুত্বপূর্ণ। প্রতিটি কৃষক বিপণন দলের আগ্রহী সদস্যগণ যেন সুশৃংখলভাবে ও নিয়মতান্ত্রিক উপায়ে মডেল ঘর ব্যবহারের সুবিধা পায় সে লক্ষ্যে আলুর মডেল ঘর পরিচালনা ও রক্ষণাবেক্ষণ নির্দেশিকা প্রণয়ন করা হয়েছে। মডেল ঘর ব্যবস্থাপনা কমিটি ও কৃষক বিপণন দলের সদস্যগণ নির্দেশিকা অনুযায়ী আলু সংরক্ষণ ও বিপণন করবেন এটাই আমাদের প্রত্যাশা। 
‘‘আলু সংরক্ষণ, প্রক্রিয়াজাতকরণ ও বিপণন কার্যক্রম কর্মসূচী’’ কর্তৃক নির্মিত আলুর মডেল ঘর ব্যবহার নির্দেশিকাটি কর্মসূচীর সফলতায় ব্যাপক ভূমিকা রাখবে বলে আমি আশা করি। 
( মোঃ মাহবুব আহমেদ )
মহাপরিচালক

১.ভূমিকা
বসতবাড়িতে আলু সংরক্ষণ, প্রক্রিয়াজাতকরণ ও বিপণন কার্যক্রম শীর্ষক কর্মসূচীটি বাংলাদেশ সরকারের নিজস্ব অর্থায়নে গৃহীত একটি কর্মসূচী। ০৩ (তিন) বছর মেয়াদি এই কর্মসূচীটি রংপুর, রাজশাহী, চট্রগ্রাম ও ঢাকা বিভাগের ১১ (এগার)টি প্রধান-প্রধান আলু উৎপাদনকারী জেলার ৪০টি উপজেলায় জুলাই, ২০১৫ হতে জুন, ২০১৮ খ্রিঃ পর্যন্ত বাস্তবায়িত হচ্ছে। অন্যান্য জেলা অপেক্ষা প্রধান-প্রধান আলু উৎপাদনকারী এই জেলাগুলোর ক্ষুদ্র ও মাঝারী কৃষকের উৎপাদিত আলুর অপচয় হ্রাস ও উপযুক্ত মূল্য প্রাপ্তি নিশ্চিতকরণে বসতবাড়িতে আলু সংরক্ষণের জন্য মডেল ঘর নির্মাণ, আলুর পূষ্টিগুন সম্পর্কে সচেতনতা ও ব্যবহার বৃদ্ধি কল্পে আলুর রকমারী খাবারের রন্ধন প্রণালী বিষয়ক প্রশিক্ষণ প্রদান, রপ্তানী বাজার সম্প্রসারণ ও কৃষকের দক্ষতা বৃদ্ধির মাধ্যমে ক্ষুদ্র ও মাঝারী আলু চাষীদের আর্থিক উন্নয়ন, দ্রারিদ্র হ্রাস এবং কর্মসংস্থান সৃষ্টির লক্ষ্যকে সামনে রেখে কর্মসূচীটি গ্রহণ করা হয়েছে। 
এ ছাড়া দলভূক্ত কৃষকদের উৎপাদিত আলু সংরক্ষণে প্রয়োজনীয় সহায়তা প্রদান, বসতবাড়িতে দেশীয় প্রযুক্তিতে আলু সংরক্ষণের জন্য উদ্বুদ্ধকরণ এবং আলু রপ্তানীকারক ও প্রক্রিয়াজাতকারী প্রতিষ্ঠানের সাথে সংযোগ স্থাপনের মাধ্যমে বিপণন ব্যয় হ্রাস ও অধিক মুনাফা নিশ্চিত করা এই কর্মসূচীর অন্যতম লক্ষ্য। আলুর বিপণন ব্যবস্থার উন্নয়ন এবং গৃহপর্যায়ে কার্যকর সংরক্ষণ ব্যবস্থা সম্প্রসারণের লক্ষ্যে কর্মসূচীটি পরিচালিত হয়ে আসছে। কর্মসূচী এলাকার বসতবাড়িতে আলুর সংরক্ষণ সুবিধা প্রদান, কৃষক বিপণন দল গঠন, নারীর সম্পৃক্ততা ও ক্ষমতায়ন, আলুর বিপণন ব্যবস্থার উন্নয়ন, ক্ষুদ্র উদ্যোক্তা সৃষ্টি, প্রশিক্ষণ কার্যক্রম, পর্যাপ্ত প্রচার-প্রচারণা ইত্যাদি ব্যবস্থা এ কর্মসূচীতে অন্তর্ভূক্ত করা হয়েছে। আলু সংরক্ষণের উদ্দেশ্যে নির্মিত দেশীয় প্রযুক্তিতে তৈরী মডেল ঘর পরিচালনা, ব্যবস্থাপনা, মেরামত, সংস্কার ও রক্ষণাবেক্ষণের জন্য একটি নির্দেশিকা প্রয়োজন। 
এই নির্দেশিকাটি আলু সংরক্ষণের জন্য কৃষি বিপণন অধিদপ্তরের বিভিন্ন প্রকল্প/কর্মসূচীর আওতায় নির্মিত  মডেল ঘরের জন্য প্রযোজ্য হবে।
২.    উদ্দেশ্য ও প্রয়োজনীয়তাঃ  
     
 এ নির্দেশিকার মূখ্য উদ্দেশ্য ও প্রয়োজনীয়তা নিম্নরুপঃ 
→  কর্মসূচীর আওতায় গঠিত কৃষক বিপণন দলের আগ্রহী সদস্যদের আলু সংরক্ষণে সহায়তা দান; 
→  মডেল ঘরসমূহের যথাযথ রক্ষণাবেক্ষণের ব্যবস্থা গ্রহণ ; 
→   আলুর অপচয় সর্বনিম্ন পর্যায়ে রাখার জন্য ব্যবস্থা গ্রহণ ; 
→   দলভূক্ত কৃষকদের আলু সংরক্ষণের মাধ্যমে উপযুক্ত মূল্য প্রাপ্তিতে সহায়তা প্রদান; 
→   কৃষক বিপণন দলের মহিলা সদস্যগণকে আলু সংরক্ষণে সমান সুবিধা প্রদান ;
 →   সংরক্ষিত আলু বিপণনে বাজার সংযোগ সৃষ্টিতে সহায়তাকরণ ;
৩.  আলুর মডেল ঘরের সংক্ষিপ্ত বিবরণঃ

ঘরের আয়তনঃ- ২৫′×১৫′=৩৭৫ বর্গফূট।
নির্মাণ উপকরণঃ বাঁশ, কাঠ, টিন, ইট, সিমেন্টের পিলার ও অন্যান্য নির্মাণ সামগ্রী। 
মোট ধারণ ক্ষমতাঃ বস্তাবিহীন অবস্থায় ২৫-৩০ মেঃ টন আলু সংরক্ষণ করা যাবে।
সংরক্ষণ মেয়াদঃ ফেব্রুয়ারী/মার্চ মাস হতে জুলাই পর্যন্ত প্রায় ৫/৬ মাস সাধারণ তাপমাত্রা ও আর্দ্রতায় সংরক্ষণ 
করা যাবে।
-১-
৪.    ব্যবহার নীতিমালাঃ
৪.১  আলুর মডেল ঘর সংলগ্ন দলভূক্ত কৃষকগণ আলু সংরক্ষণে অগ্রাধিকার পাবেন। তবে দলভূক্ত কৃষকগণ আলু সংরক্ষণ না করলে অন্য কৃষকগণ আলু সংরক্ষণ করতে পারবেন ; 
৪.২  একই জাতের আলু দলগত/পৃথকভাবে সংরক্ষণ করা যাবে ;      
৪.৩ সংরক্ষণের সময় আলু ওজন করতঃ নির্ধারিত রেজিষ্টারে প্রত্যেক সদস্যর নামের বিপরীতে পরিমান লিপিবদ্ধ করতে হবে।

৪.৪ সংরক্ষণের পর সংরক্ষণকারী কোন কৃষক সদস্য এককভাবে বা দলগতভাবে আলু বিক্রি করতে পারবেন  
৪.৫ দলভূক্ত কোন কৃষক একক ভাবে সর্বোচ্চ ১৫,০০০ কেজি আলু সংরক্ষণ করতে পারবেন তবে জমি প্রদানকারী কৃষক সর্বোচ্চ ৫,০০০ কেজি পর্যন্ত আলু সংরক্ষণ করতে পারবেন এবং দলভূক্ত কোন কৃষক আলু সংরক্ষণ না করলে আগ্রহী দলভূক্ত অন্য কৃষক/যে কোন কৃষক উক্ত স্থানে আলু সংরক্ষণ করতে পারবেন ; 
৪.৬ মডেল ঘরের সর্বোচ্চ ২৫-৩০ মেঃ টন আলু সংরক্ষণ করা যাবে।
৪.৭ আলুসহ  সংরক্ষণ উপযোগী অন্যান্য ফসলও সংরক্ষণ করা যাবে।
৫. মডেল ঘর মেরামত ও  রক্ষণাবেক্ষণঃ 
৫.১ মৌসুমে আলু বিক্রয়ের শেষে ঘরটি পরবর্তী বছরে ব্যবহারের জন্য সম্পূর্ণ প্রস্তুত রাখতে হবে। এজন্য 
    আলু বিক্রয় শেষে ভালোভাবে ঘরটি পর্যবেক্ষণ পূর্বক মেরামতযোগ্য অংশ চিহ্নিত করতঃ তদানুযায়ী 
    ব্যবস্থা গ্রহণ করতে হবে;
৫.২  আলু খালাসের সময়  বিক্রিত অর্থ হতে সদস্যগণ ঘর মেরামতের জন্য কেজি প্রতি ২৫ পয়সা হারে অর্থ কমিটির নিকট জমা করবেন এবং সুবিধাভোগীগণ সম্মিলিত প্রয়াসে ঘরের মেরামত সম্পন্ন করবেন;
৫.৩  মডেল ঘর রক্ষণাবেক্ষণের জন্য মানসম্মত উপকরণ ব্যবহার করতে হবে।
৬. অর্থ ব্যবস্থাপনাঃ 
৬.১ সদস্যগণ কর্তৃক জমাকৃত অর্থ কমিটির সভাপতি ও সাধারণ সম্পাদক কর্তৃক পরিচালিত যৌথ ব্যাংক হিসাবে সংরক্ষণ করতে হবে। যাবতীয় আয়-ব্যয় পৃথক রেজিষ্টারে লিপিবদ্ধ করতে হবে। 
৬.২ মডেল ঘর মেরামত ও সংরক্ষণের প্রয়োজনে কমিটির সম্মিলিত সিদ্ধান্তের ভিত্তিতে সভাপতি ও সাধারণ সম্পাদক কর্তৃক পরিচালিত ব্যাংক হিসাব হতে অর্থ উত্তোলনের মাধ্যমে বাস্তবায়ন করা হবে।
৭. নির্মিত মডেল ঘর পরিচালনা কমিটি গঠন ও কার্যাবলীঃ
মডেল ঘরের রক্ষণাবেক্ষণ এবং ব্যবস্থাপনা ও তদারকির জন্য কৃষক বিপণন দলের সদস্যগণের মধ্য হতে সমন্বয়ের মাধ্যমে প্রতিটি মডেল ঘরের পরিচালনা, রক্ষণাবেক্ষণ, ব্যবস্থাপনা ও তদারকির জন্য একটি করে নিম্নরুপ পরিচালনা কমিটি গঠন করা হবেঃ
৭.১ পরিচালনা কমিটির রুপরেখাঃ
১।  সভাপতি                - ০১ (এক) জন
২।  সাধারণ সম্পাদক      - ০১ (এক) জন
৩।  কার্যকরী সদস্য         - ০৩ (তিন) জন

(ঘর নির্মাণের জমি প্রদানকারীকে সভাপতি ও গঠিত ০২ (দুই)টি কৃষক বিপণন দলের সদস্য হতে সংখ্যাগরিষ্ঠ সমর্থনের ভিত্তিতে নির্বাচিত ০১ (এক) জন সাধারণ সম্পাদক ও ০৩ (তিন) জন কার্যকরী সদস্যের সমন্বয়ে মোট ০৫ (পাঁচ) সদস্য বিশিষ্ট পরিচালনা কমিটি গঠিত হবে। কার্যকরী সদস্যের মধ্যে আবশ্যিকভাবে ০১ (এক) জন মহিলা সদস্য নির্বাচন করতে হবে)
৭.২ কমিটির কার্যাবলীঃ
→  মডেল ঘরে আলু সংরক্ষণে আগ্রহী সদস্যগণের নাম তালিকাভূক্তিকরণ ; 
→  আলু সংরক্ষণে কৃষক বিপণন দলের সদস্যগণকে সহায়তা প্রদান করা (আলু সংরক্ষণ ও খালাসের বিষয়ে); 
→  আলু ফসল সংগ্রহোত্তর ব্যবস্থাপনার নিমিত্ত কর্মসূচী হতে সরবরাহকৃত ডিজিটাল ওজন মাপক যন্ত্র ও পানিরোধক ত্রিপল যথাযথভাবে সংরক্ষণ ও ব্যবহার নিশ্চিত করা;   
→ কৃষি বিপণন অধিদপ্তর কর্তৃক সময়ে-সময়ে জারীকৃত নির্দেশনা অনুসরণ করা।  
( মোঃ মাহবুব আহমেদ )
মহাপরিচালক
কৃষি বিপণন অধিদপ্তর

পরিশিষ্ট  - ‘ক’

